ИЗҲОРОТИ МАТБУОТӢ
Машваратҳои миллӣ оид ба ҷаҳони баъди 2015 дар Тоҷикистон оғоз мегарданд
Душанбе, 5-уми феврал – Имрӯз дар бинои СММ нишасти матбуотӣ дар робита ба оғози силсилаи машваратҳои миллӣ оид ба ҷаҳони баъди 2015 дар Тоҷикистон «Тоҷикистоне, ки орзу мекунем» баргузор гардид. 
Ин ташаббус ба Созмони Милали Муттаҳид тааллуқ дорад. СММ дар доираи ин машваратҳои миллие, ки беш аз сад кишвари оламро фаро гирфита, ҳамчун назарсанҷии глобалӣ  ба ҳисоб мераванд, вохӯриҳо ҷиҳати дархости муайянсозии самтҳои аз ҳама муҳим барои беҳтар намудани вазъияти ҷаҳон ташкил менамояд. Машваратҳои миллии мазкур барои донистани фикру ақидаҳои одамон ва ӯҳдадориҳои кишварҳо ва ҷомеҳо имконияти беҳамто аст. 
Дар нишасти матбуотӣ қайд карда шуд, ки ҳанӯз дар соли 2000-ум, роҳбарони 169 кишвари олам оиди ҳашт ҳадафи марбут ба рафъи фақирӣ то соли 2015 ба тавофуқ расида буданд. Дар ин муддат пешравии назаррас ба даст омад, аммо ҳанӯз корҳои зиёде дар пеш истодаанд.    
Чӣ тавре ки Александр Зуев, ҳамоҳангсози доимии СММ ва намояндаи доимии БРСММ дар ҶТ зикр кард, дар машваратҳои миллӣ ҷавонони Тоҷикистон, ақаллиятҳои миллӣ, хизматчиёни давлатӣ ва вакилони парлумон, ҳамчунин нафақахӯрон, соҳибкорони кишвар ва дигар намояндагони қишрҳои гуногуни ҷомеа иштирок менамоянд. Қайд кардан зарур аст, ки натоиҷи машваратҳо ва назарсанҷиҳо ба иттилои роҳбарони ҷаҳон дар раванди таҳияи барномаи рушди ҷаҳон расонида мешаванд. 
Умед Давлатзод, муовини вазири рушди иқтисод ва савдои ҶТ фикри худро иброз дошта гуфт, ки натоиҷи назарсанҷиҳо ва машваратҳои миллии гузаронидашуда ҳамчунин ба кори Вазорат дар таҳияи лоиҳаҳои нави иҷтимоию иқтисодӣ ва стратегияи миллии рушди кишвар мусоидат менамоянд. 

Даҳ машварати мавзӯӣ дар Тоҷикистон дар ҳамаи минтақаҳои кишвар гузаронида мешавад. Машварати миллии нахустин 8-уми феврали соли ҷорӣ дар шаҳри Душанбе, дар Маркази Исмоилия гузаронида мешавад. Дар он намояндагони беш аз панҷоҳ ташкилоти ҷамъиятии кишвар иштирок менамоянд. Ҳамчунин дар саҳифаҳои порталҳои интернетӣ низоми овоздиҳӣ барои муайян кардани самтҳои афзалиятноке, ки ба ҷараёни рушди Тоҷикистон таъсири пурсамар расонида метавонанд, боз мегардад. Назарсанҷӣ таҳти унвони «Тоҷикистоне, ки орзу мекнуем» гузаронида мешавад.    

Ба саволҳои рӯзноманигорон ҳамчунин намояндаи Бунёди кӯдакони СММ (UNICEF) Лайли Мошири ва мудири фонди хайриявии «Тоҷикистон», профессор  Талбак Назаров посух доданд. 

